
ABSTRAK 

Kajian ini memfokuskan kepada mengenalpasti pelepasan inventori yang 

terhasil daripada aktiviti memasak di taman perumahan yang berlaku di kawasan 

MBMB. Antara bahan pencemar yang berlaku semasa aktiviti memasak adalah gas 

NOx, CO, S02, NMVOC, dan PMJO. Kawasan yang dipilih daripada kajian ini adalah 

di kawasan Cheng, Bukit Katil, Peringgit dan Bandar Melaka. Kawasan ini dipilih 

kerana mempunyai pelbagai jenis kepadatan penduduk. Perlaksanaan kajian ini 

menggunakan kaedah soal selidik bagi mendapatkan maklumat tentang pelepasan 

bahan pencemar di kawasan yang dikaji. Rujukan buku CORNIAIR 2013 pada 

jadual bahan bakar Tier 1 digunakan untuk mendapatkan nilai faktor pelepasan 

selepas data daripada aktiviti soal selidik disiapkan. Pengiraan untuk mendapatkan 

nilai kadar pelepasan (ER) dibuat setelah nilai faktor pelepasan (EF) dan nilai kadar 

aktiviti (AR) telah dianalisis. Penggunaan perisian MAPINFO juga digunakan untuk 

mengetahui gambaran keseluruhan pelepasan yang berlaku di kawasan taman 

perumahan MBMB. Secara puratanya sebanyak 166.51 hingga 4157.06 tan/tahun 

bahan pencemar telah dilepaskan dalam aktiviti memasak ini. Gas NOx menunjukkan 

nilai pelepasan yang tertinggi iaitu sebanyak 4157.06 tan/tahun dan gas SOx 

menunjukkan nilai pelepasan yang paling rendah iaitu sebanyak 166.51 tan/tahun. 

Keputusan ini dipengaruhi oleh dua faktor iaitu jumlah kepadatan penduduk di 

sesuatu kawasan dan yang kedua dipengaruhi oleh nilai faktor pelepasan itu sendiri. 

Semakin padat bilangan penduduk di sesuatu kawasan dan nilai faktor pelepasan itu 

sendiri, semakin tinggi nilai kadar pelepasan bahan pencemar di kawasan taman 

perumahan ini. 

